   Հայաստանի Հանրապետության Շիրակի մարզի Ախուրյան համայնքի Արևիկ բնակավայրի նախկին բնակիչ, «Արևիկի երաժշտական դպրոց» համայնքային ոչ առևտրային կազմակերպության նախկին սան, 44-օրյա պատերազմում զոհված, կրտսեր սերժանտ Արամ Սեյրանի Սիմոնյանի 
                                                ԿԵՆՍԱԳՐՈՒԹՅՈՒՆ

[bookmark: _GoBack]    Արամ Սեյրանի Սիմոնյանը ծնվել է 2001 թվականի ապրիլի 9-ին, Ախուրյան համայնքի Արևիկ բնակավայրում: Հաճախել է տեղի միջնակարգ դպրոցը, այնուհետև ուսումը շարունակել է Գյումրու թիվ 26 միջնակարգ դպրոցի բնագիտամաթեմատիկական դասարանում: Ուսմանը զուգահեռ ընդունվել և ավարտել է Արևիկի երաժշտական դպրոցի շեփորի դասարանը: Դեռ մանուկ հասակից նրան հետաքրքրել են ճշգրիտ գիտությունները, գծագրական աշխատանքները: Էքստրիմի սիրահար է եղել, սիրել է բարձրանալ ամենաբարձր աշտարակների ու սարերի վրա:  2019 թվականին ընդունվել է Շիրակի պետական համալսարանի կիրառական մաթեմատիկայի և ինֆորմատիկայի ֆակուլտետը և զորակոչվել է բանակ: 
   Արամ  Սիմոնյանը ժամկետային զինծառայության է անցել Իջևանի N զորամասում:  Եղել է հրետանային մարտկոցների կապի ջոկատի հրամանատար, մասնակցել է 2020 թվականի հուլիսյան մարտական գործողություններին:
         2020 թվականի սեպտեմբերի 27-ին, երբ դեռ իրենց ստորաբաժանմանը հրաման չէր տրվել մասնակցելու արցախյան գոյամարտին, նա հոժարակամ ցանկություն է հայտնել գնալ Արցախ, որն իր վաղեմի բաղձանքն է եղել: 
   Արամը  44-օրյա  պատերազմին կռվել է Մատաղիս-Մարտակերտ հատվածում՝ որպես D-30 հրանոթի կապավոր: Թշնամուն հաշվարկված և ճշգրիտ հարվածներ հասցնելու համար իրենց ստորաբաժանումը հայտնի է դարձել <<Իջևանի դիպուկահարներ>> անունով: 
    Զոհվել է հոկտեմբերի 28-ին՝ թեժ մարտում, վիրավոր հրամանատարներին օգնության հասնելու ժամանակ: Հետմահու պարգևատրվել է Մարտական ծառայության մեդալով և պատվոգրով:
Արամ Սիմոնյանի կատարած սխրանքների մասին կարող եք ծանոթանալ հետևյալ գրքերում. 
1. Մարինե Խաչատրյան- <<Հավերժության ճանապարհին>>
2. Ալինա Մխեյան- <<Շիրակ աշխարհի քաջազունք>> և <<Գովք անմահ հերոսներին>>
3. Գագիկ Վարդանյան և Աննա Բաբաջանյան -<<Հայրենիքի անմնացորդ նվիրյալները>>
4. Արփինե Սարիբեկյան- <<Քաջերի երթը >>
5. Անի Կարապետյան <<Կյանք հանուն կյանքի >>
Էլեկտրոնային ցանցերում.
Youtube- Հավերժության ճանապարհին-Արամ Սիմոնյան
Youtube-<<Նվիրյալները>> /հրամանատար Արմեն Սահակյանին նվիրված ֆիլմում նկարագրվում է այն վաշտը, որտեղ կռիվ է տվել նաև Արամ Սիմոնյանը/:

     
         
     
